গণপ্রজাতন্ত্রী বাংলাদশে সরকার
তথ্য অধদফতরি
বাংলাদশে সচবালয়ি
ঢাকা।
সংবাদ গতিধারা
ঢাকা, বুধবার ২১ অক্টোবর ২০১৫, ৬ কার্তিক ১৪২২
আজকের দৈনিক পত্রিকাগুলো নিম্নলিখিত বিষয়গুলোকে প্রাধান্য দিয়ে খবর ছেপেছে :
১।
কোনো ধর্ম সন্ত্রাস ও জঙ্গিবাদ সমর্থন করে না : প্রধানমন্ত্রী
২।
সপ্তম পঞ্চবার্ষিক পরিকল্পনা অনুমোদন : ৩২ লাখ কোটি টাকা ব্যয় করবে সরকার 
৩।
সরকারি ক্রয় সংক্রান্ত মন্ত্রিসভা কমিটিতে দুই প্রস্তাব অনুমোদন 
৪।
নারীরাই কাজে থাকবে, দেশে কোনো জঙ্গি থাকবে না : তথ্যমন্ত্রী
৫।
বায়োমেট্রিক পদ্ধতিতে সিমকার্ড নিবন্ধনের উদ্বোধন আজ
৬।
ঝিনাইদহে যৌতুকের আগুনে পুড়ল ঘুমন্ত মা ও মেয়ে
৭।
আগের চেয়ে বেশি নিরাপদ বোধ করছেন ইইউ ও জার্মানির রাষ্ট্রদূত
৮।
আর্থিক প্রতিষ্ঠানের বিবরণী জমা সহজ করল কেন্দ্রীয় ব্যাংক 
৯।
স্কুলে ভর্তিতে ৪০ ভাগ এলাকা কোটা নির্ধারণের উদ্যোগ
১০।
বাংলাদেশের অর্থনৈতিক পরিস্থিতি স্থিতিশীল : বিশ্বব্যাংকের বিশ্লেষণ

: ৬.৫ শতাংশ প্রবৃদ্ধির আভাস বিশ্বব্যাংকের 
১১।
পোশাক কারখানার শ্রমমান উন্নীত হওয়ায় আন্তর্জাতিক শ্রম সংস্থার সন্তোষ প্রকাশ
১২।
সাদেক হোসেন খোকার ১৩ বছরের জেল, সম্পদ বাজেয়াপ্ত
চলমান পাতা/২
=০২=
১।
কোনো ধর্ম সন্ত্রাস ও জঙ্গিবাদ সমর্থন করে না : প্রধানমন্ত্রী

প্রধানমন্ত্রী শেখ হাসিনা বলেছেন, তাঁর সরকার কোনো সংঘর্ষ, সন্ত্রাস ও জঙ্গিবাদ চায় না। বরং সরকার চায় সকল ধর্মের মানুষ তার নিজ বিশ্বাস ও মর্যাদা নিয়ে বেঁচে থাকবে। তিনি বলেন, কোনো ধর্মই সংঘর্ষ, সন্ত্রাস, জঙ্গিবাদ ও ধ্বংসাত্মক কর্মকা- সমর্থন করে না। কিছু লোকের মধ্যে খারাপ মনোভাব রয়েছে। ফলে আমরা চাই জনগণ মুক্তচিন্তার হবে। তারা একে অন্যকে সম্মান দেবে। আমরা বিশ্বাস করি, এই বিশ্বাসই সকলের জন্য সম্মান ও মর্যাদা নিশ্চিত করতে পারে। প্রধানমন্ত্রী শেখ হাসিনা গতকাল ২০ অক্টোবর মঙ্গলবার রাজধানীর ঢাকেশ্বরী জাতীয় মন্দির এবং ঢাকা রামকৃষ্ণ মিশনে দুর্গাপূজা ম-প পরিদর্শনকালে হিন্দু ধর্মাবলম্বীদের উদ্দেশে বক্তৃতাকালে এসব কথা বলেন। সূত্র-ইত্তেফাক (পৃ.১,ক.৫), প্রথম আলো (পৃ.২,ক.২), জনকণ্ঠ (পৃ.১,ক.২), ডেইলি স্টার (শেষ পৃ.,ক.৬), ইন্ডিপেনডেন্ট (শেষ পৃ.,ক.২)।
২।
সপ্তম পঞ্চবার্ষিক পরিকল্পনা অনুমোদন : ৩২ লাখ কোটি টাকা ব্যয় করবে সরকার 

অর্থনৈতিক প্রবৃদ্ধি বাড়িয়ে কর্মসংস্থানের মাধ্যমে দ্রুত দারিদ্র্যবিমোচন করার লক্ষ্য নিয়ে ২০১৬ সাল থেকে সপ্তম পঞ্চবার্ষিক পরিকল্পনা যাত্রা শুরু করছে। সরকারের অর্থনৈতিক উন্নয়নের সুযোগ যাতে সকল নাগরিক পেতে পারে সে লক্ষ্যে পরিকল্পনায় বেশকিছু লক্ষ্যমাত্রা নির্ধারণ করা হয়েছে। সরকার মনে করছে ২০২০ সালের মধ্যে দারিদ্র্যের হার কমিয়ে আনতে হলে অর্থনৈতিক প্রবৃদ্ধি আট শতাংশে উন্নীত করতে হবে। এজন্য আগামী পাঁচ বছরে সরকারকে মোট ৩১ দশমিক ৯ ট্রিলিয়ন (৩১ লাখ ৯০ হাজার কোটি) টাকা ব্যয় করতে হবে। মোট বিনিয়োগের ৭৭ শতাংশ আসবে বেসরকারি খাত থেকে। বাকি ২৩ শতাংশ সরকারি খাত থেকে। প্রধানমন্ত্রী শেখ হাসিনার সভাপতিত্বে গতকাল ২০ অক্টোবর মঙ্গলবার জাতীয় অর্থনৈতিক পরিষদের (একনেক) নির্বাহী কমিটির সভায় এ পরিকল্পনা শর্ত সাপেক্ষে অনুমোদন দেওয়া হয়। সূত্র-ইত্তেফাক (শেষ পৃ.,ক.২), প্রথম আলো (পৃ.১,ক.৪), সমকাল (পৃ.১,ক.২), ডেইলি সান (পৃ.১,ক.২), নিউজ টুডে (পৃ.১,ক.১)।
৩।
সরকারি ক্রয় সংক্রান্ত মন্ত্রিসভা কমিটিতে দুই প্রস্তাব অনুমোদন 

বঙ্গবন্ধু স্যাটেলাইট উৎক্ষেপণ প্রকল্পের স্যাটেলাইট সিস্টেম ক্রয়সহ দুটি ক্রয় প্রস্তাব অনুমোদন দিয়েছে সরকারি ক্রয় সংক্রান্ত মন্ত্রিসভা কমিটি। গতকাল ২০ অক্টোবর মঙ্গলবার সচিবালয়ে অর্থমন্ত্রী আবুল মাল আবদুল মুহিতের সভাপতিত্বে অনুষ্ঠিত এক বৈঠকে এ অনুমোদন দেওয়া হয়। সূত্র-সংবাদ (শেষ পৃ.,ক.১), জনকণ্ঠ (পৃ.১৯,ক.৮), ইন্ডিপেনডেন্ট (পৃ.১,ক.৪), ডেইলি সান (পৃ.২,ক.২)। ডেইলি স্টার এ বিষয়ে লিড নিউজ ছেপেছে।
৪।
নারীরাই কাজে থাকবে, দেশে কোনো জঙ্গি থাকবে না : তথ্যমন্ত্রী

শিশুদের মধ্যে ইতিহাস, স্বাস্থ্য ও পরিবেশ সম্পর্কিত জ্ঞান ছড়িয়ে দেওয়ার আহ্বান জানিয়ে তথ্যমন্ত্রী হাসানুল হক ইনু বলেছেন, শিশুদের মধ্যে ইতিহাস, স্বাস্থ্য ও পরিবেশ সম্পর্কিত জ্ঞান ছড়িয়ে  দিতে হবে। সম্প্রতি একটি জঙ্গি সংগঠন কর্তৃক গণমাধ্যমকে হুমকি দিয়ে বার্তা প্রসঙ্গে তিনি বলেন, গণমাধ্যমে নারী রাখা যাবে না, নারীরা কর্মে থাকবে না; এটা তো তেঁতুল হুজুরদের কথা। তেঁতুল হজুরের কথায় তো আর দেশ চলে না। হুঁশিয়ারি করে বলে দিচ্ছি নারীরাই কাজে থাকবে, দেশে কোনো জঙ্গি থাকবে না। গতকাল ২০ অক্টোবর মঙ্গলবার রাজধানীর হোটেল সোনারগাঁওয়ে মীনা মিডিয়া এওয়ার্ড-২০১৫ প্রদান অনুষ্ঠানে প্রধান অতিথির বক্তব্যে তথ্যমন্ত্রী এসব কথা বলেন। সূত্র-জনকণ্ঠ (পৃ.৩,ক.৭), ইত্তেফাক (পৃ.৩,ক.৪), সংবাদ (শেষ পৃ.,ক.৮), ডেইলি স্টার (পৃ.৩,ক.৫)।
৫।
বায়োমেট্রিক পদ্ধতিতে সিমকার্ড নিবন্ধনের উদ্বোধন আজ

প্রধানমন্ত্রীর টেলিযোগাযোগ ও তথ্য প্রযুক্তি বিষয়ক উপদেষ্টা সজীব ওয়াজেদ জয় আজ ২১ অক্টোবর বুধবার বায়োমেট্রিক পদ্ধতিতে নিজের নামে একটি সিমকার্ড নিবন্ধন করবেন। আর এর মধ্য দিয়েই পরীক্ষামূলক যাত্রা শুরু হবে সিমকার্ড নিবন্ধনে বায়োমেট্রিক পদ্ধতির। অবশ্য বায়োমেট্রিক বাধ্যতামূলক প্রয়োগ শুরু হবে আগামী ১৬ ডিসেম্বর থেকে। গতকাল ২০ অক্টোবর মঙ্গলবার সচিবালয়ে আয়োজিত এক সংবাদ সম্মেলনে এ তথ্য জানান ডাক ও টেলিযোগাযোগ প্রতিমন্ত্রী অ্যাডভোকেট তারানা হালিম। সূত্র-ইত্তেফাক (পৃ.১৯,ক.৩), সংবাদ (পৃ.১,ক.৩), প্রথম আলো (পৃ.১২,ক.৬), ইন্ডিপেনডেন্ট (পৃ.১,ক.১), ডেইলি সান (শেষ পৃ.,ক.১)।
৬।
ঝিনাইদহে যৌতুকের আগুনে পুড়ল ঘুমন্ত মা ও মেয়ে

ঝিনাইদহের কালীগঞ্জে ঘুমন্ত মা-মেয়েকে পেট্রলের আগুনে পুড়িয়ে হত্যা করেছে দুর্বৃত্তরা। উপজেলার নিয়ামতপুর ইউনিয়নের ফরাশপুর গ্রামে গত ১৯ অক্টোবর সোমবার রাত ২টার দিকে এ ঘটনা ঘটে। নিহতরা হলেন-তাছলিমা খাতুন ও তার দেড় বছর  বয়সের শিশুকন্যা তাসমিয়া। এ ঘটনায় তাছলিমার স্বামী মাছ ব্যবসায়ী নজরুল ইসলাম ওরফে চান্দ আলী ও তাদের বড় মেয়ে উর্মি খাতুনও দগ্ধ হয়েছেন। নিহতের পরিবারের অভিযোগ, তাদের জামাই (উর্মির স্বামী) কামাল হোসেন যৌতুক না পেয়ে এ হত্যাকা- ঘটিয়েছে। সূত্র-যুগান্তর (পৃ.১,ক.৪), ইত্তেফাক (পৃ.১,ক.৬), প্রথম আলো (শেষ পৃ.,ক.৫), ডেইলি স্টার (শেষ পৃ.,ক.৮), ইন্ডিপেনডেন্ট (পৃ.১,ক.৪)।
৭।
আগের চেয়ে বেশি নিরাপদ বোধ করছেন ইইউ ও জার্মানির রাষ্ট্রদূত

কূটনৈতিক এলাকায় বাংলাদেশ সরকারের নেওয়া বাড়তি নিরাপত্তা ব্যবস্থায় আগের চেয়ে বেশি নিরাপদ বোধ করছেন ঢাকায় নিযুক্ত ইইউ রাষ্ট্রদূত পিয়েরে মায়াদু ও জার্মানির রাষ্ট্রদূত টমাস প্রিনজ। গতকাল ২০ অক্টোবর মঙ্গলবার পররাষ্ট্র সচিব শহীদুল হকের সঙ্গে পৃথক সাক্ষাৎ শেষে তারা সাংবাদিকদের এ কথা জানান। সূত্র-যুগান্তর (শেষ পৃ.,ক.১), যায়যায়দিন (পৃ.১,ক.১), প্রথম আলো (পৃ.২,ক.৫), ডেইলি সান (পৃ.১,ক.১), ডেইলি স্টার (শেষ পৃ.,ক.১)।
৮।
আর্থিক প্রতিষ্ঠানের বিবরণী জমা সহজ করল কেন্দ্রীয় ব্যাংক 

ব্যাংক বহির্ভূত আর্থিক প্রতিষ্ঠানের বিভিন্ন বিবরণী জমা সহজ করেছে কেন্দ্রীয় ব্যাংক। এখন থেকে আর্থিক প্রতিষ্ঠানের বিভিন্ন আর্থিক তথ্য (স্টেটমেন্ট অব অ্যাফেয়ার্স) প্রতি মাসের পরিবর্তে  ত্রৈমাসিক ভিত্তিতে পাঠাতে হবে। একই সঙ্গে প্রতি মাসের তারল্যের বিবরণী শুধু অনলাইনে পাঠালে চলবে। প্রতিষ্ঠানগুলোর দাবির পরিপ্রেক্ষিতে এ সিদ্ধান্ত নিয়েছে কেন্দ্রীয় ব্যাংক। গতকাল ২০ অক্টোবর মঙ্গলবার এ সংক্রান্ত একটি প্রজ্ঞাপন জারি করে প্রতিষ্ঠানগুলোর প্রধান নির্বাহীদের কাছে পাঠানো হয়েছে। সূত্র-জনকণ্ঠ (পৃ.১৮,ক.৫), ইত্তেফাক (পৃ.১৮,ক.৭)।
৯।
স্কুলে ভর্তিতে ৪০ ভাগ এলাকা কোটা নির্ধারণের উদ্যোগ

সরকারি-বেসরকারি বিদ্যালয়ে শিক্ষার্থী ভর্তিতে ৪০ শতাংশ এলাকা কোটা সংযোজনের উদ্যোগ নিয়েছে সরকার। প্রধানমন্ত্রী শেখ হাসিনার নির্দেশনার আলোকে গতকাল ২০ অক্টোবর মঙ্গলবার শিক্ষা মন্ত্রণালয়ের কর্মকর্তারা সরকারি মাধ্যমিক বিদ্যালয়ে শিক্ষার্থী ভর্তিতে ৪০ শতাংশ এলাকা কোটা রাখার বিষয়ে একমত হয়েছেন। কিন্তু নির্দিষ্ট এলাকার বাসিন্দাদের কীভাবে চিহ্নিত করা হবে তা এখনো নির্ধারণ হয়নি। সরকারি মাধ্যমিক বিদ্যালয়ের ভর্তি নীতিমালা নিয়ে গতকাল ২০ অক্টোবর মঙ্গলবার সচিবালয়ে এক সভা অনুষ্ঠিত হয়। সূত্র-ইত্তেফাক (শেষ পৃ.,ক.৬), জনকণ্ঠ (পৃ.১,ক.১), সংবাদ (পৃ.১,ক.৫), ডেইলি স্টার (শেষ পৃ.,ক.১), ইন্ডিপেনডেন্ট (পৃ.১,ক.৬)। নিউ এজ এ বিষয়ে লিড নিউজ ছেপেছে।
১০।
বাংলাদেশের অর্থনৈতিক পরিস্থিতি স্থিতিশীল : বিশ্বব্যাংকের বিশ্লেষণ

: ৬.৫ শতাংশ প্রবৃদ্ধির আভাস বিশ্বব্যাংকের 

বাংলাদেশের অর্থনৈতিক পরিস্থিতি বর্তমানে স্থিতিশীল রয়েছে। কিন্তু বিগত বছরের রাজনৈতিক অস্থিরতায় যে ক্ষতি হয়েছে তা পুষিয়ে নেওয়া এখনো সম্ভব হয়নি। আর ব্যক্তি খাতে বিনিয়োগে স্থবিরতা কাটছে না। রাজনৈতিক অস্থিরতার চেয়েও বড় বাধা হয়ে দাঁড়িয়েছে বিনিয়োগের পরিবেশ। গতকাল ২০ অক্টোবর মঙ্গলবার বাংলাদেশের অর্থনীতির হালনাগাদ পরিস্থিতি নিয়ে এক প্রতিবেদনে এ তথ্য উল্লেখ করেছে বিশ্বব্যাংক। সূত্র-ইত্তেফাক (পৃ.১,ক.১), জনকণ্ঠ (পৃ.১,ক.৩), ডেইলি স্টার (পৃ.২,ক.৮), ইন্ডিপেনডেন্ট (পৃ.১,ক.৫)।

বাংলাদেশ সরকার চলতি অর্থবছরে ৭ শতাংশ জিডিপি প্রবৃদ্ধির আশা করলেও ৬ দশমিক ৫ শতাংশ প্রবৃদ্ধি অর্জিত হতে পারে বলে মনে করছে বিশ্বব্যাংক। পাশাপাশি বাংলাদেশের অর্থনীতি স্থিতিশীল পথে আছে এবং বাজেটে প্রবৃদ্ধির লক্ষ্য অর্জনে বেসরকারি খাতে বিনিয়োগ বাড়াতেও সরকারকে পরামর্শ দিয়েছে আন্তর্জাতিক এ ঋণদাতা সংস্থাটি। সূত্র-ভোরের কাগজ (পৃ.১, ক.৫), প্রথম আলো (পৃ.১২,ক.২), সংবাদ (পৃ.১,ক.৫), ডেইলি সান (পৃ.১,ক.৪), নিউজ টুডে (পৃ.১,ক.১)। ফিনানশিয়াল এক্সপ্রেস এ বিষয়ে লিড নিউজ ছেপেছে।
১১।
পোশাক কারখানার শ্রমমান উন্নীত হওয়ায় আন্তর্জাতিক শ্রম সংস্থার সন্তোষ প্রকাশ

পোশাক কারখানার নিরাপত্তা ও শ্রমমান উন্নীত করার জন্য বাংলাদেশ সরকারের নেওয়া বিভিন্ন পদক্ষেপে সন্তোষ প্রকাশ করেছে ঢাকায় সফররত আন্তর্জাতিক শ্রম সংস্থার (আইএলও) প্রতিনিধি দল। তবে কারখানার কর্মপরিবেশ উন্নয়নে আরও ভাল করার সুযোগ রয়েছে বলেও তারা জানিয়েছেন। গতকাল ২০ অক্টোবর মঙ্গলবার শ্রম ও কর্মসংস্থান মন্ত্রণালয়ে এক বৈঠকে তারা এসব কথা বলেন। সূত্র-জনকণ্ঠ (শেষ পৃ.,ক.৬), সমকাল (পৃ.১২,ক.৫), ডেইলি স্টার বিজনেস (পৃ.১,ক.১)।
১২।
সাদেক হোসেন খোকার ১৩ বছরের জেল, সম্পদ বাজেয়াপ্ত

অবৈধ সম্পদ অর্জনের অভিযোগের মামলায় বিএনপি ভাইস চেয়ারম্যান সাদেক হোসেন খোকার ১৩ বছরের সশ্রম কারাদ- হয়েছে। এছাড়া জ্ঞাত আয়ের উৎসের সঙ্গে সঙ্গতি না থাকায় ১০ কোটি ৫ লাখ ২১ হাজার ৮৩২ দশমিক ৫৪ টাকার মূল্যমানের অস্থাবর এবং স্থাবর সম্পত্তি বাজেয়াপ্তের নির্দেশ দেওয়া হয়েছে। গতকাল ২০ অক্টোবর মঙ্গলবার ঢাকার ৩ নম্বর বিশেষ জজ আবু আহমেদ জমাদার এ রায় ঘোষণা করেন। একই সঙ্গে ১১ লাখ টাকা জরিমানা এবং জরিমানা আনাদায়ে তার আরও ৭ মাসের কারাদ-ের আদেশও দিয়েছে আদালত। সূত্র-জনকণ্ঠ (পৃ.১,ক.৬), ইত্তেফাক (পৃ.১,ক.৫), প্রথম আলো (পৃ.১,ক.৭), ডেইলি সান (পৃ.১,ক.৬), নিউজ টুডে (পৃ.১,ক.৫), সংবাদ, সমকাল, যায়যায়দিন, ইন্ডিপেনডেন্ট এ বিষয়ে লিড নিউজ ছেপেছে।
সম্পাদকীয়
ক.
প্রথম আলো : দেশের সব মন্ত্রণালয়ের উন্নয়ন প্রকল্পে ধীরগতির কারণ অনুসন্ধান করে এসব প্রকল্প যাতে যথাসময়ে বাস্তবায়িত হয় সে ব্যাপারে নজর দেওয়ার ওপর গুরুত্বারোপ;  

খ.
ইত্তেফাক : প্রায় অর্ধশতক পরে ইলিশ মাছ তাদের পুরানো বিচরণ ক্ষেত্রে ফিরে আসার খবর উল্লেখ করে ইলিশের সুরক্ষায় দেশে গৃহীত কার্যকর উদ্যোগের কারণে তা সম্ভব হয়েছে বলে মন্তব্য; 

গ.
জনকণ্ঠ : পার্বত্য চট্টগ্রাম ও সীমান্ত এলাকার দুর্গম স্থানে দেশি-বিদেশি বিচ্ছিন্নতাবাদী গোষ্ঠীগুলোর অপতৎপরতা বন্ধে কঠোর ব্যবস্থা নেওয়ার দাবি;

ঘ.
সংবাদ : মেয়েদের বিয়ের বয়স ১৮ বছর করার সরকার নির্ধারিত সিদ্ধান্ত যাতে যথাযথ ভাবে বাস্তবায়িত হয় সে প্রত্যাশা ব্যক্ত; 

ঙ.
ইনকিলাব : সিটি কর্পোরেশন নির্বাচনের ছয় মাস পেরিয়ে গেলেও রাজধানী ঢাকার আশানুরূপ পরিবর্তন ঘটেনি উল্লেখ করে নগরবাসীর বিভিন্ন দুর্ভোগ লাঘবে মেয়রদের যথাযথ ব্যবস্থা নেওয়ার সুপারিশ; 

চ.
ডেইলি স্টার : চট্টগ্রাম শহরের পাঁচলাইশ এলাকার জাতিসংঘ পার্কে চট্টগ্রাম সিটি কর্পোরেশনের প্রতিনিয়ত আবর্জনা ও মাটি ফেলার চিত্র তুলে ধরে যথাযথ কর্তৃপক্ষকে দ্রুত পদক্ষেপ নিয়ে পার্কটিকে পুরনো অবস্থানে ফেরানোর পদক্ষেপ নেওয়ার সুপারিশ;

ছ.
ইন্ডিপেনডেন্ট, ডেইলি সান, নিউজ টুডে, নিউ এজ, সংবাদ : দুর্ঘটনায় মৃতের সংখ্যা নিয়ে বিশ্ব স্বাস্থ্য সংস্থার প্রকাশিত রিপোর্ট আমলে নিয়ে পরিস্থিতির উন্নয়নে দ্রুত প্রয়োজনীয় ব্যবস্থা  গ্রহণের সুপারিশ;

জ.
ডেইলি সান : বাংলাদেশ অস্ত্র চোরাচালানের ট্রানজিট ও স্থানীয় সন্ত্রাসীদের সহজে অবৈধ অস্ত্র প্রাপ্তির জন্য সহজলভ্য হওয়ায় এ ধরনের অস্ত্র ও গোলাবারুদের প্রবেশ ঠেকাতে নিরাপত্তা ব্যবস্থা কঠোর করার আহ্বান; 

ঝ.
নিউ নেশন : ফ্রান্স থেকে আমদানিকৃত গম নি¤œমানের হওয়ায় ঘটনায় জড়িতদের বিরুদ্ধে আইনি ব্যবস্থা নিয়ে শাস্তির ব্যবস্থা করার আহ্বান জানিয়ে সম্পাদকীয় প্রকাশ করেছে।  
উপ-সম্পাদকীয়

সমকাল পত্রিকায় প্রকাশিত কলামে দেশের মানুষের ভাগ্য পরিবর্তনের জন্য কৃষির আধুনিকায়নের পাশাপাশি একটি সফল শিল্প বিপ্লবের প্রয়োজন বলে অভিমত প্রকাশ করেছেন। 
নিবন্ধ ও ফিচার

ইত্তেফাক পত্রিকায় প্রকাশিত ‘স্বাস্থ্যসেবায় জনগণের অংশগ্রহণ’ শিরোনামের নিবন্ধে রাজিয়া সুলতানা চিকিৎসা সেবা মানুষের একটি মৌলিক অধিকার, তাই সরকারের পাশাপাশি  বিভিন্ন বেসরকারি, সমাজভিত্তিক সংগঠনকে স্বাস্থ্যসেবায় এগিয়ে আসতে হবে বলে অভিমত প্রকাশ করেছেন। 

